
عەلا عەبدول زەهرا یاریزانی هەڵبژاردەی ئۆڵۆمپی عێراق و یانەی )شەباب ئۆردن(ی بۆ گوڵان

 یاری������زان عەلا عەبدول زەهرا یەكێكە لە یاریزانە هەرە بتواناكانی عێراقە و لە هێڵی هێرش������بەر یاری 
دەكات و بە ) كاكا(ی عێراق ناسراوە، سەرەتا لە یانەی ئەمانە هاتە نێو دونیای تۆپی پێ پاشان چووە 
ریزی یانەی) دیفاع جەوی( دواتر چووە ریزی یانەی زەورا كە لەم یانەیە توانی ئاس������تی راستەقینەی 
خۆی نیش������ان بدا پاشان بووە بچوكترین یاریزانی پیش������ەگر لە عێراق كاتێك كە بۆندی لەگەڵ یانەی 
)مس������كرمانی ئێرانی( مۆر كرد بۆ ماوەی س������اڵێك، دواتر چووە ریزی هەڵب������ژاردەی لاوانی عێراق و 
بەشداری لە دوو پاڵەوانییەتی جامی نەتەوەكانی ئاسیا بۆ لاوان كرد كە لە وڵاتی هند و مالیزیا ئەنجام 
درا،دواتر بۆ هەڵبژاردەی ئۆڵۆمپی عێراق بانگهێش������ت كرا كە لەگەڵ ئەم هەڵبژاردەیە بەش������داری لە 
یارییەكانی ئاسیای كرد كە لە وڵاتی قەتەر ئەنجام درا كە توانیان پلەی دووەم بە دەست بهێنن، دوای 
كۆتایی هاتنی خولی عێراق یاریزان عەلا عەبدول زەهرا بۆندێكی سەرەتایی لەگەڵ یانەی دهۆك مۆر 
كرد، بەڵام ماوەیەك پێش ئێس������تا یاریزان عەلا عەبدول زەهرا بۆندێكی بۆ ماوەی شەش مانگ لەگەڵ 
یانەی) شەباب ئوردن(ی مۆركرد كە بووە جێگای سەرسوومانی گشت چاودێرانی وەرزشی، بۆ زانینی 
دواین هەواڵی ئەم كێش������ەیە لە نێوان یانەی دهۆك و یاریزان عەلا عەبدول زەهرا بە پێویس������تمان زانی لە 

نزیكەوە ئەم دیمانەیە لەگەڵ یاریزان عەلا عەبدول زەهرا ساز بكەین لە ئیمارات تایبەت بە گوڵان.

هیچ بۆندێكم بە شێوەیەكی فەرمی لەگەڵ یانەی دهۆك 
مۆر نەكردووە و هیچ بڕە پارەییەكم لێ وەرنەگرتوون

دیمانە: رێبین رەمزی

* دوای ئەوەی یانەی مس������كرمانی ئێرانێت بە جێهێش������ت، 
لەگەڵ كام یانە بۆندت مۆر كرد؟

- دوای ئەوەی یانەی مسكرمانی ئێرانێم بە جێهێشت بۆندم 
لەگەڵ یانەی ) ش������ەباب ئوردن(ی بۆ ماوەی شەش مانگ 
مۆرك������ردووە، بۆ ئەوەی لە قۆناغ������ی دووەمی خولی ئوردەن 

لەگەڵ ئەم یانەیە یاری بكەم.
* ئایا هیچ بۆندێكت لەگەڵ یانەی دهۆك مۆركردبوو؟

- تەنیا بە قسە لەگەڵ دەستەی كارگێڕی یانەی دهۆك پێك 
هاتبووم كە بۆ یانەی دهۆك یاری بكەم، بەڵام هیچ بۆندێكم 
بە ش������ێوەیەكی فەرمی لەگەڵ یانەی دهۆك مۆر نەكردووە 
و هیچ بڕە پارەییەكم لێ وەرنەگرتوون، هەروەها ئیس������تغنای 

نێودەوڵەتیم لە دەست یانەی مسكرمانی ئێرانیە.
* بەڵام یان������ەی دهۆك ناڕەزایی دژی ت������ۆ تۆمار كردووە 
لە یەكێتی تۆپی پێی عێراق و یەكێتی تۆپی پێی ئاس������یا، 

كاردانەوەت چۆن بوو دوای بیستنی ئەم هەواڵە؟
- ئەوەی راستی بێت ئەم هەواڵە بۆ من جێگای سەرسوومان 
بوو، چونكە من بۆندێكم بە ش������ێوەی فەرمی لەگەڵ یانەی 

دهۆك مۆرنەكردووە ئەمانە هەمووی پروپاگەندە بوون.
*بیس������تومانە كە چەند یانەیەكی بەلژیك������ی داوای تۆیان 

كردووە بۆ ئەوەی یارییان بۆ بكەی تا چەند ئەمە راستە؟
- بەڵ������ێ ئەمە راس������تە چەند یانەیەك������ی بەلژیكی و چەند 
یانەیەكی تری ئەوروپا بۆندیان پێش������كەش كردووم بۆ ئەوەی 
یارییان بۆ بكەم، بەڵام نزیكتریان یانە بەلژیكیەكەیە و لەسەر 
هەموو ش������تێك پێك هاتووین تەنیا ئەم شەش مانگە یاری بۆ 

یانەی )ش������ەباب ئوردن(ی دەكەم دوات������ر پەیوەندی بەم یانە 
بەلژیكیە دەكەم. 

* چۆن دەروانیە راهێنەری ت������ازەی هەڵبژاردەی عێراق كە 
نەرویجیە ئۆڵسن؟

- راهێنەر ئۆڵسن یەكێكە لە راهێنەر هەرە گەورەكانی جیهانە 
و هەروەه������ا راهێن������ەری هەڵبژاردەی نەروی������ج بوو لە جامی 
جیهانی )1998( كە لە فەرەنسا ئەنجام درا و هەروەها توانی 
دوو جار لە هەڵب������ژاردەی بەرازیل بباتەوە و هیوادارم لەگەڵ 

هەڵبژاردەی عێراق بۆ جامی جیهانی )2012( سەركەون.
* چۆن دەروانییە خولی عێراق؟ 

- هەر چەندە بارودۆخی عێراق تەواو نییە، بەڵام خولی عێراق 
هەر بەرێوە دەچێت و یانەكان ئاستێكی زۆر باش نیشان دەدەن 

و رەكابەریەكی زۆر بەهێز لە نێوان یانەكان هەیە.
* چۆن دەروانییە ئاستی یانەی هەولێر؟

- یانەی هەولێر باش������ترین و بەهێزتری������ن یانەیە لە عێراق و 
پار س������اڵ توانی ئەنجامی زۆر باش بە دەست بهێنێت و بووە 

پاڵەوانی خولی عێراق.
* ئای������ا یانەی هەولێر دەتوانی هی������چ ئەنجامی بەرچاو لە 
پاڵەوانێتی ئاسیا بە دەست بهێنێت؟ ئایا دەتوانی بۆ قۆناغی 

دووەم سەركەوێت؟
- ئەوەی راس������تی بێت ئێستا باش������ترین ئەستێرەكانی عێراق 
لە یان������ەی هەولێر یاری دەكەن و هەروەه������ا بۆندی لەگەڵ 
راهێنەرێك������ی بەتوانا مۆر كردووە ئەویش ئەكرم س������ەلمانە، 
هیوادارم ئەنجامی باش و بەرچاو لەم پاڵەوانێتیە بە دەس������ت 

یانەی هەولێر
باشترین و بەهێزترین 
یانەیە لە عێراق

چەند یانەیەكی بەلژیكی 
و چەند یانەیەكی 
تری ئەوروپا بۆندیان 
پێشكەش كردووم بۆ 
ئەوەی یارییان بۆ بكەم

بێنن و بۆ قۆناغەكانی كۆتایی سەر كەون.
*هۆی ئەو ئەنجام خەراپانی یانەی زەورا چییە؟

- یان������ەی زەورا وەك������و قوتابخانەیەك وایە ب������ۆ پێگەیاندنی 
یاریزانەكان لە عێراق، بەڵام یانەی زەورا پێش دەست پێكردنی 
خولی عێراق تووشی چەند گرفتێك هات وەك زۆربەی هەرە 
زۆری یاریزانەكان ئەم یانەیان جێهێش������ت روویان لە یانەكانی 
دەرەوەی عێ������راق كرد و هەروەها گۆرینی راهێنەر و گۆرینی 
س������ەرۆك یانە و گرفتی نەبوونی پارە و كێش������ەی یاریگای 
زەورا ئەمان������ە هەمووی هۆكاری س������ەرەكی بوون، هیوادارم 
بە زووترین كات یانەی زەورا بگرێتەوە ئاس������تی راستەقینەی 

خۆی.
* دوای دوورخستنەوەی ئەحمەد رازی لە پۆستی سەرۆكی 
یان������ەی زەورا، ئایا یانەی زەورا ئەحمەد رازی لە دەس������تدا؟ 

یاخود ئەحمەد رازی یانەی زەورای لە دەستدا؟
- ئەحمەد رازی ناوێكی زۆر گەوریە لە مێژووی تۆپی پێی 
عێراق و من حەزم نەدەكرد ئەحمەد رازی لە یانەی زەورا دوور 

بخرێتەوە، چونكە زۆر خزمەتی تۆپی پێی عێراق و یانەی 
زەورای كردووە، هیوادارم بە زووترین كات بگرێتەوە 

یانەی زەورا، لە هەمان كاتدا دەستەی كارگێڕی 
یانەی زەورا هیچ كەمتەرخەمی بەرامبەر یانەی 
زەورا نیش������ان نەداوە بە هەموو جۆرێك خزمەتی 
ئەم یان������ە گەورەیە كردوە بۆ ئ������ەوەی بگرێتەوە 

ئاستی راستەقینەی خۆی.
* هەس������ت بە چی دەكەی كاتێك 

جەم������اوەر ب������ە )كاكا(ی عێراق 
بانگهێشتت دەكەن؟

خۆش������یەكی  بە  هەس������ت   -
زۆر دەك������ەم كاتێ������ك كە بە 

)كاكا(ی عێ������راق ناوزەند 
دەكرێم، ب������ەڵام نازناو بە 
هی������چ جۆرێ������ك گرنگ 

نیی������ە، بەڵك������و گرن������گ 
ئەوەیە كە باش������ترین ئاست 
نیش������ان بدەم كاتێك لەگەڵ 
عێ������راق  هەڵبژاردەكان������ی 
یاری دەكەم بۆ ئەوەی دڵی 
خۆش  عێ������راق  جەماوەری 

بكەم.
*چۆن دەروانیە ئەم بۆندانە 
عێراقیەكان  یاریزان������ە  ك������ە 

لەگ������ەڵ یانەكان������ی دەرەوەی 

عێراقدا مۆری دەكەن؟
- ئەوەی راستی بە هۆی نالەباری بارودۆخی ناوخۆی عێراق 
وا ل������ە یاریزانەكان دەكات كە هەر بۆندێكی لە دەرەوەی عێراق 
بۆ بێت یەكسەر یاری بۆ ئەم یانەیە دەكات بێ ئەوەی سەیری 
ئاستی یاخود ناوی ئەم یانەیە بكات، بەڵام ئەگەر بارودۆخی 
عێراق خ������ۆش بێت من وەكو یاریزانێك یەكس������ەر دەگەرێمەوە 
عێراق بۆ ئەوەی یاری بۆ یانەی زەورا بكەم و بە هیچ جۆرێك 
ئەم یانەیە بە جێ ناهێڵم، یاریكردن لە خولەكانی كەنداو یاخود 

خولەكانی ئەوروپا ئاستی یاریزانەكانمان زۆر بەرز دەكاتەوە.
* دوای ئەوەی س������اڵێك لە یانەی مسكرمانی ئێرانی یاریت 
كرد، چ������ۆن دەروانیە خولی ئێران؟ ئایا هیچ س������ودێكت لەم 

یانەیە وەرگرت؟
- زۆر س������ودم وەرگرت، چونكە یەكەم جار بوو كە لە دەرەوەی 
عێ������راق یاری بكەم و خولی ئێ������ران زۆر بەهێزە و یاریزانی بە 
توانای تێداییە راستە لە سەرەتا تووشی چەند گرفتێك هاتم، 
بەڵام توانیم رووبەرووی ئەم كێش������انە ببمەوە و چارەس������ەرییان 

بكەم.
* دوای ئەوەی هەڵبژاردەی عێراق بووە پاڵەوانی 
ئاس������یا، چۆن دەروانیە دوا رۆژی تۆپی پێی 

عێراق؟
- دوا رۆژی عێراق هیچ مەترس������ی لەسەر 
نییە، چونك������ە یاریزانی بە توانامان هەیە كە 
لە ریزی هەڵبژاردەكانی تازەپێگەیشتوان و لاوان 
یاری دەكەن و ئەنجامی بەرچاو بە دەس������ت 

دەهێنێنن.
* دوا وتەت بۆ خوێنەرانی گۆڤاری 

گوڵان چییە؟
- هی������واردارم بارودۆخ������ی عێراق 
ب������اش بێت بۆ ئ������ەوەی بتوانین لە 
بكەین،  یاری  عێراق  یاریگاكانی 
تاكو جەماوەری عێراقی لە تامو و 
هەڵبژاردەكانی  یارییەكانی  چێژی 
عێراق بێ بەش نەبێت، س������او و رێزم 
بۆ جەماوەری یان������ەی هەولێر هەیە و 
هیوادارم یانەی هەولێر لە پاڵەوانیەتی 
ئاسیا لە یاریگای هەولێر یاری بكات 
ب������ۆ ئ������ەوەی جەم������اوەری هەولێر لە 
یارییەكانی یان������ەی هەولێر بێ بەش 
نەب������ن و هەروەها جەم������اوەری یانەی 
هەولێ������ر زۆر بە وەفای������ە و لە هەموو 

كاتێك هانی یانەی هەولێر دەدەن.

جەماوەری یانەی هەولێر 
زۆر بە وەفایە و لە هەموو 
كاتێك هانی یانەی هەولێر 

دەدەن

هەست بە خۆشیەكی زۆر 
دەكەم كاتێك كە بە 

)كاكا(ی عێراق ناوزەند 
دەكرێم

* وەك یاریزانێك������ی یان������ەی 
یانەیەتدا  لەو  قەڵا  وەرزش������ی 

چی فێربووی؟
- ب������ەر لەوەی بچم������ە یانەی 
وەرزشی قەڵا وەك كاغەزێكی 
س������پی وا بووم، ب������ەڵام لەوێدا 
فێ������ری خۆ رەوش������تی بەرز و 
وەرزش������ێكی پاك ب������ووم، ئەو 
وەرزشەی كە ناسنامەیەكە بۆ 

هەموو گەلان.
* لە كام پێشبركێی گۆڕەپان و مەیدان رۆڵی دیارو و بەرچاوت 

هەیە؟
- من وەك وەرزشوانێك لە توانامدایە گشت پێشبڕكێكان ئەنجام 
بدەم، بەڵام ئ������ەوەی من خۆم حەزم لێیەت������ی راكردنی )400( 

مەتری بەربەست و )400( مەتر و )100( مەتر.
* وەك پێویست ئاور لەو یارییە دراوەتەوە؟

- نەخێ������ر ب������ە هیچ جۆرێك ئاوڕ لە ی������اری گۆڕەپان و مەیدان 
نەدراوەتەوە، ئەگەر چی بە بووكی یارییەكانیش ناوزەندكراوە.
* یاریزانی گۆڕەپان و مەیدانی كچ چۆن دروست دەبێ؟ 

- ئەوەی������ان بۆ خودی راهێنەر 
دەگەرێت������ەوە، چونكە هەموو 
یاریزانێ������ك وەك هەویر وایە لە 
ژێر دەس������تی راهێنەر چۆنی 
بوێت وا دەیشێڵێت و یاریزانی 

باشی لێ دروست دەكات.
نەگەیش������توویە  ئای������ا   *

هەڵبژاردەی عێراق؟
- بەڵێ گەیشتمە هەڵبژاردەی 
عێراق، بەڵام بەهۆی هەندێك هۆكاری تایبەت بەخۆم نەمتوانی 

بەشداری لەگەڵ هەڵبژاردەی عێراق بكەم.
* خۆشترین یادگاری وەرزشیت؟

- خۆشترین یادگاریم بە دەستهێنانی دوو ملوانكەی زێر و برۆنز 
بوو لە دوا پاڵەوانێیەتی گۆڕەپان و مەیدانی عەرەبی لە وڵاتی 

ئوردن كە بە خۆشترین یادەوەری ژیانمە.
* لە دونیای وەرزش تا ئێس������تا گرفتی لا بە لات بۆ دروس������ت 

نەبووە؟
- بەڵێ زۆر گرفتم بۆ دروس������ت بووە، بەڵام لەبەر خۆشەویستیم 

بۆ دونیای وەرزش هەموو گرفتەكانم خستۆتە لاوە.

پەیمان سابیر پاڵەوانی عەرەب لە یاری گۆڕەپان و مەیدان 

بە دەست هێنانی ملوانكەی زێر لە پاڵەوانیەتی عەرەبی 
خۆشترین بیرەوەرەی ژیانمە
 خات������وو پەیمان س������ابیر یەكێكە لە وەرزش������وانە دیارەكانی یاری 
گۆڕەپان و مەیدان، ئەو یاریزانە هەر لە منداڵیەوە خولیای وەرزش 
ب������ووە، بۆیە بەهۆی هەردوو راهێنەران رێب������وار محیەدین و ممتاز 
ئەحمەد توانیوویەتی خۆی لە یاری گۆڕەپان و مەیدان بدۆزێتەوە 
و گەلێك نازناوی بە دەست هێناوە كە دوایەمینیان بە دەستهێنانی 
دوو میدالیای زێر و برۆنز بوو لە پاڵەوانێیەتی گۆڕەپان و مەیدانی 
عەرەب������ی كە وڵاتی ئ������وردن میوانداری كرد،جا بەمەبەس������تی پتر 
ناس������اندنی ئەو ئەستێرەیە وەرزشییە بە پێویستمان زانی رووبەرووی 

چەند پرسیارێكی وەرزشی بكەینەوە.
بە هیچ جۆرێك ئاوڕ لە 
یاری گۆڕەپان و مەیدان 
نەدراوەتەوە

بەهۆی هەندێك هۆكاری 
تایبەت بەخۆم نەمتوانی 
بەشداری لەگەڵ 
هەڵبژاردەی عێراق بكەم


